
Adeshashvadhati

આદેશાશ્વધાટી

રક્તામરી-મુકુટમુક્તાફલ-પ્રકર-પૃક્તાઙ્ઘ્રિ -પઙ્કજ-યુગાં
વ્યક્તાવદાન-સૃત-સૂક્તામૃતાકલન-સક્તામસીમ-સુષમામ્ ।

યુક્તાગમ-પ્રથન-શક્તાત્મવાદ-પરિષિક્તાણિમાદિ-લતિકાં
ભક્તાશ્રયાં શ્રય વિવિક્તાત્મના ઘનઘૃણાક્તામગેન્દ્ર-તનયામ્॥ ૧॥

આદ્યામુદગ્ર-ગુણ-હૃદ્યાભવન્નિગમ-પદ્યાવરૂઢ-સુલભાં
ગદ્યાવલી-વલિત-પદ્યાવભાસ-ભર-વિદ્યા-પ્રદાન-કુશલામ્ ।

વિદ્યાધરી-વિહિત-પાદ્યાદિકાં, ભૃશમવિદ્યાવસાદન-કૃતે
હૃદ્યાશુ ધેહિ નિરવદ્યાકૃતિં   મનનનેદ્યાં મહેશમહિલામ્॥ ૨॥

હેલા-લુલત્સુરભિ-દોલાધિક-ક્રમણ-ખેલાવશીર્ણ-ઘટના-
લોલાલક-ગ્રથિત-માલા-ગલત્કુસુમ-જાલાવભાસિત-તનુમ્ ।

લીલાશ્રયાં, શ્રવણ-મૂલાવતંસિત-રસાલાભિરામ-કલિકાં
કાલાવધીરણ-કરાલાકૃતિં   , કલય શૂલાયુધ-પ્રણયિનીમ્॥ ૩॥

ખેદાતુરઃકિમિતિ ભેદાકુલે, નિગમ-વાદાન્તરે પરિચિતિ-
ક્ષોદાય તામ્યસિ વૃથાદાય ભક્તિમય-મોદામૃતૈક-સરિતમ્ ।

પાદાવની-વિવૃતિ-વેદાવલીસ્તવન-નાદામુદિત્વર-વિપ-
ચ્છાદાપહામચલમાદાયિનીં  ભજ વિષાદાત્યયાય જનનીમ્॥ ૪॥

એકામપિ ત્રિગુણ-સેકાશ્રયાત્પુનરનેકાભિધામુપગતાં
પઙ્કાપનોદ-ગત-તઙ્કાભિષઙ્ગ -મુનિ-શઙ્કા-નિરાસ-કુશલામ્ ।

અઙ્કાપવર્જિત  -શશાઙ્કાભિરામ-રુચિ-સઙ્કાશ-વક્ત્ર-કમલાં
મૂકાનપિ પ્રચુર-વાકાનહો વિદધતીં  કાલિકાં સ્મર મનઃ॥ ૫॥

વામાં ગતે, પ્રકૃતિરામાં  સ્મિતે, ચટુલદામાઞ્ચલાં કુચતટે
શ્યામાં વયસ્યમિતભામાં વપુષ્યુદિતકામાં મૃગાઙ્ક-મુકુટે ।

મીમાંસિકાં, દુરિત-સીમાન્તિકાં બહલ-ભીમાં ભયાપહરણે
નામાઙ્કિતાં, દ્રુતમુમાં માતરં , જપ નિકામાંહસાં નિહતયે॥ ૬॥

આદેશાશ્વધાટી

સાપાયકાંસ્તિમિરકૂપાનિવાશુ વસુધાપાન્ ભુજઙ્ગ -સુહૃદો
હાપાસ્ય મૂઢ ! બહુજાપાવસક્ત-મુહુરાપાદ્ય  વન્દ્યસરણિમ્ ।

તાપાપહાં, દ્વિષદકૂપાર-શોષણકરીં, પાલિનીં  ત્રિજગતાં
પાપાહિતાં,ભૃશદુરાપામયોગિભિરુમાં પાવનીં  પરિચર॥ ૭॥

સ્ફારીભવત્કૃતિ -સુધારીતિદાં, ભવિકપારીમુદર્કરચના-
કારીશ્વરીં , કુમતિ-વારીમૃષિ-પ્રકર-ભૂરીડિતાં, ભગવતીમ્ ।

ચારીવિલાસ-પરિચારી ભવદ્ગગનચારી હિતાર્પણ-ચણાં
મારીભિદે ગિરિશનારીમમૂં પ્રણમ, પારીન્દ્રપૃષ્ઠનિલયામ્॥ ૮॥

જ્ઞાનેન જાતેઽપ્યપરાધજાતે વિલોકયન્તી કરુણાર્દ્ર-દૃષ્ટ્યા ।
અપૂર્વ-કારુણ્યકલાં વહન્તી, સા હન્તુ મન્તૂન્ જનની હસન્તી॥ ૯॥
ઇતિ શ્રીદુર્ગાપ્રસાદદ્વિવેદીવિરચિતા આદેશાશ્વધાટી સમાપ્તા॥

